
Abstract: The article analyzes the research work of local and foreign scientists on the development of 

the product quality management system and increasing its competitiveness, as well as the state of 

implementation of quality management in Uzbekistan, the identification and evaluation of factors affecting 

the competitiveness of industrial products, the use of innovative technologies in the expansion of the 

industrial structure, thereby improving the quality management system in the market Conclusions, scientific 

proposals and practical recommendations are presented on the creation of fair competition. 

Kirish 

Jahon iqtisodiyotining globallashuvi isteʻmolchilarning maxsulot va xizmatlarga 

bulgan talablarini ortib borishiga sabab bulmoqda. Shu sababli maxsulot sifatining pastligi 

sababli uni bartaraf etishga sarflanadigan katta xarajatlar jahon mamlakatlari iqtisodiyoti 

uchun jiddiy muammolarni keltirib chiqarmoqda.2022-2026 yillarga muljallangan Yangi 

Oʻzbekistonning Taraqqiyot strategiyasini amalga oshirishga oid davlat dasturida sanoat 

tarmog„i taraqqiyot tendensiyasi bo„yicha maqsad belgilangan bo„lib, unda tarmoqda 

yo'qotishlarni kamaytirish va resurslarni ishlatish samaradorligini oshirish belgilab olingan. 

Oʻzbekistonda ishlab chiqarilayolgan maxsulotlarni eksport qilish va ularning xorijiy 

bozorlarda yuqori reytinga ega boʻlishida sifat menejmenti va standartlashtirish 

masalalarining dolzarb ahamiyat kasb etishi natijasida maxsulotlar sifatini taʻminlash 

uchun korxonalarning amaldagi boshqaruv tizimiga batamom oʻzgacha yondashish talab 

etilmoqda. 

Mamlakatimiz korxonalari xorijiy korxonalardan texnologiyalar bilan jixozlanganlik 

darajasiga nisbatan boshqaruvning qaydarajada yoʻlga qoʻyilganligi boʻyicha koʻproq 

orqada ekan. Mamlakatimiz korxonalarida sifat boshqaruv tizimini joriy etishda 

muvaffaqiyatsizliklarning asosiy sababi maxsulot sifatini koʻtarish va ishlab chiqarish 

samaradorligiini oshirish oʻrtasidagi zidlikdir. 

Bu muammoni faqatgina sifatni boshqarish yoʻli bilan hal etish mumkin, zero sifat 

boshqaruvi tizimi tizimli xarakterga ega boʻlib, maxsulot va xizmatlarning butun hayot 

siklini qamrab oladi. Shu tariqa, korxonalarda sifat boshqaruv tizimini ishlab chiqish va 

joriy etish zamonaviy va samarali ishlab chiqarishni boshqarish tizimini yoʻlga qoʻyishga 

yordam beradi. 

Adabiyotlar tahlili 

Sifat tushunchasini anglab yetish va undan isteʻmolchi yoki ishlab chiqaruvchi 

sifatida samarali foydalanish uchun sifatga berilgan taʻriflarni diqqat bilan oʻrganishni talab 

qiladi. Chunki, sifatga berilgan ta`riflar turlicha boʻlib, vaqt oʻtishi bilan ular oʻzgarib 

borish tendensiyasiga ega. Sifat tushunchasi birinchi marotaba eramizdan avvalgi III 

asrlarda Aristotel tomonidan oʻrganilgan, Ayniqsa, sifatga boʻlgan isteʻmolchilarning 

dunyoqarashi maxsulotlar takomillashib borgan sari oʻzgarishda davom etmoqda. 

Hozirga vaqtga qadar, maxsulot sifatini boshqarish tizimini takomillashtirish 

masalalari yuzasidan koʻplab xorijlik olimlar tomonidan tadqiqot ishlari olib borilgan. Shu 

jumladan, V.I.Siskov oʻz tadqiqotlarida quyidagicha taʻrif beradi “sifat- ishlab chiqarish va 

iste`molning sifat bilan bogʻliq tomonlarini hisobga oladi va shunday taʻkidlaydi: 

“Muammoning ikki tomonini bir-biridan farklash lozim: maxsulot xususiyatlarining bir 

guruhi uning texnik shartlar talablariga muvofiq ishlab chiqarilish jarayonida shakllanadi. 

Bu maxsulotning ishlab chiqarish sifati. Ikkinchi guruh xususiyatlar esa maxsulot isteʻmoli 

jarayonida namoyon boʻladi. Bu maxsulotning isteʻmollilik sifati hisoblanadi”         

V.A.Dedekaev tomonidan olib borilgan tadqiqotlarda maxsulot sifatiga shunday ta`rif 

beriladi “maxsulot sifati muayyan maxsulotning moddiy dunyoning boshqa barcha 

narslaridan farqlaydigan asosiy va unchalik ahamiyatga ega boʻlmagan juziy xususiyatlari 

majmuidir. Maxsulot sifatining mohiyati uniig asosiy xususiyatlarining jamiyatning 

muayyan ehtiyojlarini qondira olish va ishlab chiqaruvchi kuchlarning rivojlanishiga 

undovchi sabab boʻlib xizmat qilish qobiliyatidir” . 

Oʻzbekistonda maxsulotlar raqobatbardoshligini oshirish va sifatni boshqarish 

tizimini takomillashtirishning umumiy muammolarini oʻrganish boʻyicha mahalliy 

olimlarimizdan Y.A.Abdullaev ilmiy tadqiqot ishlari olib borgan. D.N.Raximova yaponiyada 

personalni boshqarish boʻyicha olib borgan tadqiqotlarida «Sifat - bu quyilgan va kutilgan 

talablarni maxsulotning yigʻilgan tavsiflari orqali qoniqtirish»[3]degan xulosa keltirib 

oʻtgan. 

Tahlil va natijalar 

Hozirgi vaqtda maxsulotlar sifatini yaxshilash strategik muammo boʻlib, 

mamlakatimiz iqtisodiyotining stabillashuvi bu muammolarning hal etilishiga bogʻliqdir. 

Sifatni yaxshilash jarayoni maxsulotni sotish yoki maxsulot ishlab chiqarishda faqatgina 

koʻproq foyda olish uchungina emas, balki jamiyat uchun, uning ravnaqi uchun ham 

zarurdir. 

ISO standartlari turkumining universalligi shundaki, ularda maxsulotning har bir 

turiga boʻlgan mutloq oʻlchovli mezonlar qoʻyilmaydi. ISO 9000 standartlari turkumi faqat 

sifat tizimining ishlashi metodologiyasini aniqlab beradi, tizim esa oʻz navbatida korxona 

tomonidan koʻrsatilayotgan maxsulotning yuqori sifatini, boshqacha qilib aytganda – 

isteʻmolchilarning talabini yuqori darajada qanoatlantirishini taʻminlaydi . 

Standartlar toʻplami 4 ta asosiy standartdan iborat: 

1. ISO 9000:2000 “Sifat menejmenti tizimlari. Asosiy qoidalar va lugʻat” –sifat 

menejmenti tizimlarining asosiy qoidalari va sifat menejmenti tizimi atamalarini izohlaydi. 

2. ISO 9001:2000 “Sifat menejmenti tizimlari. Talablar” – sifat tizimlari uchun minimal 

zarur boʻlgan talablar majmuini joriy qilib, sertifikatlash va audit maqsadlarida qoʻllaniladi. 

Korxonalar ISO 9000 talablari boʻyicha Sifat menejment tizimini joriy etish va 

sertifikatlashi uchun zarur boʻlgan sabablarning koʻpligini inobatga olib, ularni tartibga 

solish va tasniflash variantlarini koʻrib chiqaylik. 

Sabab boʻluvchi omillarni “ichki” va “tashqi” omillarga boʻlish mumkin. Ichki sabablar 

korxonaning samarasi va mahsuldorligini yaxshilash bilan bogʻliq. 

Bularga: maxsulot sifatini yaxshilash; ichki jarayonlarni jadallashtirish; harajatlarni 

kamaytirish; xodimlar bilan munosabatni yaxshilash; axborot almashuvi va tahlili 

tartiblarini oʻrnatish; “Total quality management” konsepsiyasini amalga oshirishga 

tayyorgarlik va boshqalarni kiritish mumkin. 

Tashqi sabablar korxona atrofdagi biznes-muhitga (mijozlar, taʻminotchilar, davlat 

organlari) boʻlgan taʻsirga bogʻliq. Bunda, Sifat menejmenti tizimi uchun rasman 

tasdiqlangan hujjat, yaʻni, sertifikat ana shu taʻsir vositasidir. 

Bularga korporativ imidjni yaxshilash, eksport faoliyatini yengillashtirish, ham ichki, 

ham tashqi bozordagi isteʻmolchilarning talablarini qondirish, davlat organlari bilan oʻzaro 

munosabatlarni yaxshilash, jamiyat bilan ishonchli munosabatlarni oʻrnatish, raqiblardan 

ajralib turish, raqobatda ustunlikka ega boʻlish (yoki aksincha, sertifikati boʻlgan 

raqiblardan kuchsiz boʻlmaslik) va boshqalarni kiritishimiz mumkin. 

Xulosa va takliflar 

Bugungi kunda aholining talab va ehtiyojlariniig keskin oʻsib borishi, shuningdek, 

jahon bozorida global raqobat kuchayib borayotgan bir sharoitda mamlakatimizda ishlab 

chiqarilayotgan maxsulotlarning sifatini oshirish orqali ularning ichki va tashki 

bozorlardagi raqobatbardoshligini taʻminlash muhim ahamiyat kasb etmoqda. 

Oʻzbekistonda ishlab chiqarilayotgan maxsulotlarni eksport qilish va xorijiy 

bozorlarda yuqori mavqega ega bulishda sifat menejmenti va standartlashtirish masalalarini 

sohaning rivojlangan davlatlarning tizimiga moslashtirishga undamoqda.Xalqapo 

stanhartlarga javob beradigan sifat tizimini joriy etish “sifat-narx” nisbatida jiddiy ijobiy 

natijalarga olib keladi, shuningdek, biznes jarayonlarni optimallashtirish, boshqaruv 

tizimini xavfsizligi va ishonchliligini taʻminlash orqali xavfsiz mexnat sharoitlarini yaratish 

lozim. 

